
O‘SMIRLIK DAVRIDA DEVIANT 
XULQ-ATVOR NAMOYON 

BO‘LISHINING PSIXOLOGIK 
XUSUSIYATLARI

Xalilova Sarvinoz Qodirali qizi
O‘zMPU Psixologiya yo‘nalishi 2-bosqich magistranti

ORCID: 0009-0007-5696-4457
Annotatsiya: Mazkur maqolada o‘smirlik davrida deviant xulq-atvor namoyon bo‘lishining psixologik xususiyatlari ilmiy-
nazariy jihatdan tahlil etiladi. Unda deviant xulq-atvorning mohiyati, shakllanish omillari hamda o‘smir shaxs rivojiga ta’sir 
etuvchi psixologik va ijtimoiy determinantlar yoritilgan. O‘smirlik davriga xos emotsional beqarorlik, identifikatsiya jarayon-
lari va ijtimoiy muhitning ta’siri deviant xulq shakllanishidagi muhim omillar sifatida asoslab berilgan.

Kalit so‘zlar: deviant xulq-atvor, o‘smirlik davri, psixologik xususiyatlar, emotsional beqarorlik, ijtimoiy muhit, shaxs rivoji, 
og‘ishgan xulq, profilaktika, korreksion ishlar, psixologik yordam.
Abstract: This article provides a scientific and theoretical analysis of the psychological characteristics of the manifesta-
tion of deviant behavior in adolescence. The study examines the essence of deviant behavior, the factors contributing to 
its formation, and its negative impact on adolescent personality development. Particular attention is given to psycholo
gical and social determinants, including emotional instability, age-related developmental features, and the influence of the 
social environment on the formation of deviant behavior.

Key words: deviant behavior, adolescence, psychological characteristics, emotional instability, social environment, per-
sonality development, maladaptive behavior, prevention, corrective work, psychological support.
Аннотация: В данной статье проводится научно-теоретический анализ психологических особенностей прояв-
ления девиантного поведения в подростковом возрасте. В исследовании раскрываются сущность девиантного 
поведения, факторы его формирования, а также его негативное влияние на развитие личности подростка. Особое 
внимание уделяется психологическим и социальным детерминантам, включая эмоциональную неустойчивость, 
особенности возрастного развития и влияние социальной среды на формирование отклоняющегося поведения.

Ключевые слова: девиантное поведение, подростковый возраст, психологические особенности, эмоциональная 
неустойчивость, социальная среда, развитие личности, отклоняющееся поведение, профилактика, коррекци-
онная работа, психологическая помощь.

KIRISH
Bugungi globallashuv davrida jamiyatimizning har bir bo‘g‘inida, xususan, o‘sib kelayotgan yosh avlod 

tarbiyasida kechayotgan o‘zgarishlar, yangilanishlar va ijtimoiy jarayonlar inson shaxsining shakllanishiga 
bevosita ta’sir ko‘rsatmoqda. Prezidentimiz Shavkat Mirziyoyev ta’kidlaganlaridek: “Biz yoshlarimizni erkin 
fikrlaydigan, mustaqil qaror qabul qila oladigan, yuksak ma’naviyatli, har qanday yovuz g‘oyalarga qarshi immu-
nitetga ega insonlar etib tarbiyalashimiz kerak.” Bu fikrlar yoshlar, ayniqsa, o‘smirlar orasida yuzaga kelayotgan 
ijtimoiy-psixologik muammolarning chuqur tahlilini talab qilmoqda.

O‘smirlik davri inson hayotining eng murakkab, kechuvchi, o‘zgaruvchan bosqichlaridan biridir. Aynan 
shu davrda shaxsning “men” konsepsiyasi shakllanadi, o‘ziga va atrofdagilarga munosabatlar tubdan o‘zga-
radi. Shu jarayonda ayrim o‘smirlar tomonidan jamiyat me’yorlariga zid, ijtimoiy qoidalarga mos kelmaydigan 
- deviant xulq-atvor shakllari namoyon bo‘la boshlaydi. Bu esa nafaqat o‘smirning shaxsiy kamolotiga, balki 
ijtimoiy muhit barqarorligiga ham salbiy ta’sir ko‘rsatadi. Hozirgi zamonda axborot oqimining keskin ko‘payishi, 
ijtimoiy tarmoqlarning ta’siri, oilaviy tarbiyadagi inqiroz holatlari, ota-onalarning bandligi yoki befarqligi, maktab-
dagi ijtimoiy-psixologik muhitning zaifligi - bularning barchasi o‘smirlarning ruhiy dunyosida ziddiyatli holatlar, 
hissiy beqarorlik va norasmiy xulq shakllarining paydo bo‘lishiga sabab bo‘lmoqda.

Xalqaro miqyosda ham o‘sib kelayotgan avlod orasida deviant xulq-atvorning paydo bo‘lishi va tarqalishi 
global muammo sifatida e’tiborga loyiqdir. Globallashuv, axborot va kommunikatsiya texnologiyalarining tez 

sur’atda rivojlanishi, ijtimoiy tarmoqlarning chekka va markaziy hududlardagi yoshlar hayotiga birdek ta’siri, 
migratsiya va shaharsozlik jarayonlari, hamda iqtisodiy va ijtimoiy notenglik kabi omillar turli mamlakatlarda 
o‘xshash xatarlar va yangi risk guruhlarini yuzaga keltirmoqda. Shu bilan birga, deviant xulq-atvor ko‘rinish-
lari madaniyatlararo farqlarga ega bo‘lishi mumkinligi, lekin ularni yuzaga keltiruvchi psixologik mexanizmlar 
- identifikatsiya muammolari, ruhiy stress, oilaviy va maktab muhitidagi qusurlar - ko‘plab tadqiqotlarda umumiy 
xususiyat sifatida ajralib turadi.

Shuning uchun mahalliy tadqiqotlar natijalari xalqaro tajriba bilan solishtirilganda nafaqat nazariy bilimlarni 
boyitadi, balki samarali profilaktika va qayta tarbiyalash dasturlarini ishlab chiqishda ham ahamiyat kasb etadi. 

MAVZUGA OID ADABIYOTLAR SHARHI
O‘smirlik davrida deviant xulq-atvor namoyon bo‘lishining psixologik xususiyatlarini o‘rganish Yevropa, rus 

va o‘zbek psixologiya maktablari doirasida turli nazariy yondashuvlar asosida talqin qilingan. Z. Freyd shaxs 
xulq-atvorida ongsiz jarayonlar, ichki konfliktlar va psixoseksual rivojlanish bosqichlarining ta’sirini asoslagan. 
A. Bandura ijtimoiy o‘rganish nazariyasida deviant va agressiv xulq-atvorning kuzatish, taqlid va model orqali 
shakllanishini ko‘rsatgan. U. Bronfenbrenner ekologik tizimlar nazariyasida shaxs rivojlanishiga mikro va makro 
ijtimoiy muhitlarning tizimli ta’sirini yoritgan.

Rus psixologlaridan L.S. Vygotskiy madaniy-tarixiy nazariyada psixik rivojlanishning ijtimoiy muhit va 
muloqot orqali shakllanishini asoslagan. A.N. Leontev faoliyat nazariyasida shaxs xulq-atvorining faoliyat 
tuzilmasi bilan belgilanishini ko‘rsatgan. L.I. Bojovich shaxs motivatsion sohasining rivojlanishi o‘smir xulqiga 
ta’sirini yoritgan. D.B. Elkonin esa yosh davrlari nazariyasida o‘smirlik davrining yetakchi faoliyat va rivojlanish 
inqirozlari bilan bog‘liqligini asoslagan.

O‘zbek psixolog olimlaridan E.G‘. G‘oziev shaxs psixologiyasida yosh va individual xususiyatlarning 
xulq-atvorga ta’sirini o‘rgangan. V.M. Karimova ijtimoiy psixologiyada muloqot va shaxslararo munosabatlar 
rolini asoslagan. Z.T. Nishonova esa o‘smir shaxsining ijtimoiy moslashuvi va tarbiya muhitining deviant xulq 
shakllanishidagi ahamiyatini ilmiy jihatdan yoritgan.

Mazkur maqolada aynan ushbu masalaga alohida e’tibor qaratilib, o‘smirlik davrida deviant xulq-atvor 
namoyon bo‘lishining psixologik xususiyatlari kompleks yondashuv asosida tahlil qilinadi. Muallif tomonidan 
shaxsiy yondashuv sifatida o‘smirlarning emotsional holati, ijtimoiy muhit ta’siri hamda shaxslararo munosabat-
lari o‘zaro bog‘liq holda ko‘rib chiqilishi taklif etiladi. Tadqiqotning ilmiy yangiligi esa deviant xulq-atvorni oldini 
olishga qaratilgan psixologik profilaktika modelining ishlab chiqilishi va uning amaliy qo‘llash imkoniyatlari bilan 
belgilanadi.

TADQIQOT METODOLOGIYASI
Tadqiqot jarayoni o‘smirlik davrida deviant xulq-atvor namoyon bo‘lishining psixologik xususiyatlarini 

chuqur va tizimli o‘rganishga yo‘naltirildi. Ushbu izlanishda muammoni har tomonlama yoritish maqsadida 
nazariy va empirik metodlarning o‘zaro uyg‘unligi ta’minlandi.

Nazariy bosqichda deviant xulq-atvor muammosiga oid ilmiy manbalar tahlil qilinib, uning mazmun-mo-
hiyati, shakllanish omillari hamda o‘smir shaxs rivojiga ta’sir etuvchi psixologik determinantlar aniqlashtirildi. 
Tahlil, sintez, umumlashtirish va tizimlashtirish metodlari orqali mavjud ilmiy qarashlar yagona konseptual 
yondashuv asosida qayta ko‘rib chiqildi. Qiyosiy-taqqoslash orqali turli olimlarning fikrlari o‘zaro solishtirilib, 
deviant xulq-atvorning psixologik mexanizmlariga oid yaxlit tasavvur shakllantirildi.

Empirik bosqichda o‘smirlarning agressivlik darajasi va deviant xulq-atvorga moyilligini aniqlash maqsa-
dida Bass–Dark agressivlik diagnostikasi metodikasi hamda N.G‘. Kamilovaning deviant xulq-atvorni aniqlash 
metodikasidan foydalanildi. Olingan natijalar statistik jihatdan qayta ishlanib, ular o‘rtasidagi o‘zaro bog‘liqliklar 
korrelyatsion tahlil asosida tahlil qilindi. Mazkur yondashuv o‘rganilayotgan psixologik ko‘rsatkichlar o‘rtasidagi 
ichki munosabatlarni aniqlash imkonini berdi.

TAHLIL VA NATIJALAR
Tadqiqot natijalari o‘smirlar xulq-atvorida ijtimoiy-kognitiv ustanovkalar va emotsional reaksiyalar o‘rtasida 

murakkab hamda ko‘p qatlamli bog‘liqliklar mavjudligini ko‘rsatdi. Xususan, ijtimoiy normalarga ijobiy ustanovka 
jismoniy agressiya ko‘rsatkichi bilan 0,261 darajada, ranj bilan esa 0,331 darajada musbat bog‘liqlikni namoyon 
etdi. Mazkur holat dastlab qarama-qarshi ko‘rinish berishi mumkin, biroq psixologik jihatdan bu o‘smirlar 
tomonidan ijtimoiy me’yorlarning anglanishi ularning ichki emotsional tizimi bilan to‘liq uyg‘unlashmaganligini 
anglatadi. Ya’ni, kognitiv darajada qabul qilingan ijtimoiy qadriyatlar ayrim hollarda ichki zo‘riqish, frustratsiya va 
o‘zini boshqarishdagi qiyinchiliklar fonida agressiv reaksiyalar bilan parallel tarzda namoyon bo‘lishi mumkin.

Shuningdek, emotsional reaksiyalarni irodaviy nazorat qila olish darajasi sergumonlik bilan 0,300 dara-
jada ijobiy bog‘liqlikni ko‘rsatdi. Bu esa o‘smir shaxsida o‘z emotsiyalarini boshqarish qobiliyati ortgan sari 

atrof-muhitni ehtiyotkorona baholash, voqelikni tanqidiy idrok etish va potensial xavflarga nisbatan sezgirlikning 
kuchayishini anglatadi.

Oilaviy omillar tahlili natijasida ijtimoiy normalarga ijobiy ustanovka ota-onaning qabul qiluvchi munosabati 
bilan 0,275 darajada, kooperativ yondashuvi bilan esa 0,348 darajada musbat bog‘liqlikni namoyon etdi. Bu 
holat oiladagi iliq emotsional muhit, o‘zaro ishonch va hamkorlik o‘smir tomonidan ijtimoiy me’yorlarning ichki 
qadriyat sifatida qabul qilinishiga xizmat qilishini ko‘rsatadi.

Bunga qarama-qarshi ravishda, qoida va normalarni buzishga moyillik ota-onaning avtoritar munosa-
bati bilan 0,262 darajada hamda infantillikka asoslangan yondashuvi bilan 0,281 darajada musbat bog‘liqlikni 
namoyon etdi. Bunday tarbiyaviy muhit o‘smirda ichki qarshilikni kuchaytirib, mustaqillikka intilish jarayonida 
ijtimoiy me’yorlarni inkor etish tendensiyasini shakllantiradi.

Shuningdek, emotsional reaksiyalarni irodaviy nazorat qila olish ko‘rsatkichi ota-onaning kooperativ muno-
sabati bilan 0,301 darajada ijobiy bog‘liqlikni ko‘rsatdi. Bu esa qo‘llab-quvvatlovchi va hamkorlikka asoslangan 
oilaviy muhit o‘smirda emotsional barqarorlik va o‘zini boshqarish ko‘nikmalarining shakllanishida muhim omil 
ekanligini tasdiqlaydi. Olingan natijalar o‘smirlar xulq-atvorida ijtimoiy ustanovkalar, emotsional jarayonlar va 
oilaviy muhit omillari o‘rtasida o‘zaro bog‘liq va murakkab psixologik mexanizmlar mavjudligini ko‘rsatdi. Ushbu 
bog‘liqliklar deviant xulq-atvorning shakllanishida ichki va tashqi omillarning uyg‘un holda ta’sir ko‘rsatishini 
tasdiqlaydi.

XULOSA VA TAKLIFLAR
Olib borilgan ilmiy-nazariy va empirik tahlillar shuni ko‘rsatadiki, o‘smirlik davrida deviant xulq-atvorning 

namoyon bo‘lishi murakkab psixologik va ijtimoiy omillar bilan belgilanadi. Bu jarayonda shaxsning emotsional 
holati, oilaviy muhit, ijtimoiy munosabatlar tizimi hamda individual psixologik xususiyatlar muhim rol o‘ynaydi. 
Tadqiqot natijalariga ko‘ra, o‘smirlar xulq-atvorida ijtimoiy me’yorlarga munosabat va affektiv reaksiyalar o‘rta-
sida o‘zaro murakkab bog‘liqliklar mavjudligi aniqlangan. Ijobiy ijtimoiy ustanovkalar har doim ham barqaror 
xulq-atvorni kafolatlamasligi, aksincha, ichki emotsional zo‘riqishlar fonida agressiv va salbiy reaksiyalar bilan 
birga namoyon bo‘lishi mumkinligi kuzatildi. Shuningdek, oilaviy muhitning sifati o‘smir shaxsining me’yoriy yoki 
deviant yo‘nalishda rivojlanishiga sezilarli ta’sir ko‘rsatishi tasdiqlandi.

Shu bois, o‘smirlarni deviant xulq-atvordan himoya qilishda emotsional barqarorlikni shakllantirish, o‘zini 
boshqarish ko‘nikmalarini rivojlantirish hamda ijtimoiy moslashuv jarayonlarini qo‘llab-quvvatlash muhim 
ahamiyatga ega. Ota-onalar va pedagoglar hamkorligida olib boriladigan tizimli profilaktik va korreksion ishlar 
ijobiy natija beradi. Shuningdek, o‘smirlarda sog‘lom ijtimoiy muhitni shakllantirish, ijobiy muloqot ko‘nikmala-
rini rivojlantirish va stressga chidamlilikni oshirish deviant xulq-atvorning oldini olishda muhim omillardan biri 
hisoblanadi.

Taklif sifatida maktabgacha va maktab ta’lim tizimida psixologik treninglar, individual maslahatlar hamda 
profilaktik dasturlarni keng joriy etish, oilaviy psixologik muhitni mustahkamlashga qaratilgan amaliy ishlarni 
kuchaytirish maqsadga muvofiqdir.Xulosa qilib aytganda, deviant xulq-atvorni oldini olish kompleks yondashuvni 
talab etadi va bu jarayon shaxs, oila va ta’lim muassasasi hamkorligida tizimli ravishda amalga oshirilganda-
gina samarali natija beradi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00



AKTABGACHA VA
AKTAB TA’LIMI

AKTABGACHA VA
AKTAB TA’LIMI

515

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2026-yil, aprel, 4(4)-son

2026. №4(4)

Mas’ul muharrir: Ramzidin Ashurov
Ingliz tili muharriri: Murod Xoliyorov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


